
Кіріспе

Құрылыстағы баға индексін құру әдістемесі (бұдан әрі - Әдістеме) Экономикалық Ынтымақтастық және Даму Ұйымының (ЭЫДҰ) және Еуропалық одақтың Статистикалық қызметінің (Еуростат) ұсыныстарына сәйкес, аталған экономикалық қызмет түрінің баға үрдісін сипаттайтын  құрылыстағы баға индексін есептеу тәртібін қамтиды.
Әдістемені құрудың негіздемесі ретінде 1.1.1 «Статистикалық әдіснамаға халықаралық стандарттарды енгізу» міндетін, 1.1 «Статистикалық әдіснама  мен құралды жетілдіру» мақсатын, Қазақстан Республикасы Статистика агенттігінің 2011-2015 жылдарға Стратегиялық жоспарының 1 стратегиялық бағытын жүзеге асыруы болып табылады.

Әдістемелік негіздеме ретінде 2004 жылы  Халықаралық еңбек ұйымы (ХЕҰ), Халықаралық Валюта Қоры (ХВҚ), Біріккен Ұлттар Ұйымының Еуропалық экономикалық комиссиясы (БҰҰ ЕЭК), Дүниежүзілік банк, ЭЫДҰ, Еуростат сияқты алты халықаралық ұйымдармен бірлесіп құрастырылған  «Өндірушілердің баға индексі бойынша әдістеме: теория және тәжірибе» және де 1997ж. Еуростат, ЭЫДҰ «Құрылыстағы баға индексі. Дерек көздермен и әдістер» ((Sources and methods Construction price indices, OECD, EUROSTAT) принциптері мен ұсыныстардың бастапқы ережелері қолданылған. Бұл халықаралық деңгейде салғастырылған құрылыстағы баға статистикасы көрсеткіштерін құруды жүзеге асыруға мүмкіндік береді. 

Әдістеме ресми статистикалық ақпаратты қалыптастыру бойынша статистикалық қызметпен байланысты қарым-қатынасқа таралады. 

Мазмұны

	1.
	Жалпы ережелер ..………………...…………….………………..…........
	4

	
	
	

	2.
	Қамту және жіктелу жүйесі .......…………………………………………
	7

	
	
	

	3.
	Құрылыстағы баға индексін құру..............................................................
	8

	
	
	

	3.1.
	Құрылыс-монтаждау жұмыстарына баға индексi ….....………..………
	9

	
	
	

	3.2.
	Машиналар мен құрал-жабдықтарға баға индексі…........………...……
	14

	
	
	

	3.3.
	Өзге де шығындар мен жұмыстарға баға индексі……............................
	15

	
	
	

	4.
	Салыстырмалы кезеңдер бойынша баға индекстерін құру.........………
	17

	
	
	

	
	Қосымшалар ................................................................................................
	19

	
	
	

	
	Пайдаланылған әдебиет .............................................................................
	27

	
	
	

	
	
	


1. Жалпы ережелер

1. Құрылыстағы баға индексі - құрылыс өндірісінің барлық кезеңдерінде: құрылыс-монтаждау жұмыстары, машиналар және құрал-жабдықтар, өзге де жұмыстар мен шығындарда қолданылатын материалдық-техникалық ресурстарға бағаның өзгеруін сипаттайтын салыстырмалы көрсеткіш.

2. Халықаралық тәжірибеде құрылыстағы баға индексін құру кезінде салу үшін қажетті ресурстар жинағы түрінде қарастырылатын құрылыс саласының өнімі құрамының құны әдісі қолданылады. Құрылыстағы баға индексі соңғы өнімге - аяқталған объект немесе имаратқа емес, ғимаратты немесе имаратты салу бойынша жекелеген шығын компонентеріне анықталады.

3. Құрылыстағы баға индексін құру құрылыс өндірісінің әрбір кезеңінде қажетті материалдық-техникалық ресурстар құнының өзгеруін бағалауға негізделеді. Оны есептеу үшін құрылыс ұйымдары сатып алатын материалдар, бөлшектер және конструкциялар бағасына жалпы мемлекеттік статистикалық байқау деректері және құрылыс өндірісінің басқа да шығын элементтері бойынша өндірушілердің және импорт бағасының өзгеруі туралы статистикалық ақпараттар қолданылады.

4. Құрылыстағы баға индексі: 

1) негізгі капиталға инвестициялардың нақты көлемінің индексін және құрылыс қызметі көрсеткіштерін есептеуде;

2) жалпы ішкі өнімді, еңбек өнімділігін және басқа да экономикалық-сараптау есептерінде;

3) құрылыс материалдар бағасының өзгеруіне байланысты құрылыс жобасының құнын түзету үшін құрылыс және жобалық ұйымдарында қолданылады.

5. Осы әдістемеде келесі анықтамалар қолданылады:

1) агрегаттау – төменгі деңгейдегі экономикалық көрсеткіштерді барлық кейінгі деңгейлерде ірі жиынтықтарға біріктіру;

2) бағаның агрегаттық индексі – бағаның жеке (қарапайым) индекстері негізінде құрылады және жекелеген кіші топ, топ немесе жалпы зерттелетін құбылыс бойынша баға өзгерісін сипаттайтын салыстырмалы көрсеткіш;

3) индекстің базистік кезеңі – баға индексінің мәні 100%-ға тең және ол арқылы айлық баға индекстері үйлесетін (жалғасатын) кезең;

4) базалық кәсіпорын – ондағы бағаларды тіркеу үшін іріктеліп алынған байқау объектісі. Базалық кәсіпорындардың іріктелген жиынтығы негізгі талап – өңірлік және салалық бөліністе репрезентативті ұсынуға жауап беруі тиіс;

5) машиналар мен құрал-жабдықтарға шығындар - машинаны, көлікті, құрал-жабдықтарды, саймандарды және мүккәмәлдарды сатып алуға және күрделі жөндеу жұмыстарына шығысты көрсететін, негізгі капиталға салынатын инвестицияның технологиялық құрылымы элементі; 

6) жобалау-іздестіру жұмыстарына шығындар - негізгі капиталға салынған инвестициялар есебінен жүргізілетін жобалау-іздестіру жұмыстарына бағытталған (болашақтағы құрылыс жұмыстары мен техникалық-экономикалық негіздерді əзірлеу шығындарын қоса есептегенде) шығыстар, сонымен бірге жобалау ұйымдарының авторлық қадағалауы, жобалар сараптамасы шығыстары;

7) пайдалы қазбаларды барлауға шығындар - пайдалы қазбаларды анықтау мен бағалау мақсатында жүргізілетін зерттеулер мен жұмыстарға кеткен шығыстар жиынтығы;
8) көпжылдық екпе ағаштар - көпжылдық дақылдарды: жеміс-жидек ағаштарының барлық түрін, көгалдандыратын жəне сəндік ағаштарды, қорғауға арналған жəне басқа да орман алқаптарын, ботаникалық бақтардың жəне басқа да ғылыми-зерттеу мекемелердің жасанды ағаштарын жəне тағы сол сияқтыларды отырғызу мен өсіру бойынша шығыстар;

9) негізгі капиталға салынған инвестициялар - негізгі қорларды жаратуға, ұдайы жаңғыртуға бағытталған шығыстар жиынтығы болып табылады. Негізгі капиталға салынған инвестицияларға үйлер және ғимараттар құрылысы мен оларды күрделі жөндеуден өткізу жұмыстарына, машиналар, жабдықтар сатып алу және оларды күрделі жөндеуден өткізуге кеткен шығындар, басқа да күрделі жұмыстар мен шығындар кіреді;
10) жеке (қарапайым) баға индексі – зерттелетін жиынтықтың (нақты тауардың, қызметтің) бір элементі бағаларының өзгерісін көрсетеді және жеке құбылыстардың сипаттамасы үшін пайдаланылады; 

11) үстеме шығыстар - құрылыс өндiрiсiне жалпы жағдай жасауға қатысты шығындарды көрсетедi, яғни құрылысты ұйымдастыруға, басқаруға және оған қызмет көрсетуге шығыстарды қосады; 

12) нормаланбаған және күтпеген шығындар – сол құрылысқа тікелей қатысы жоқ, бірақ құрылыс ұйымының әрі қарай жұмыс істеуіне керекті шығыстарды жабуға қажеттi шығындар. Бұл құрылыс барысында қосымша туындайтын, кадр даярлауға, ғылыми зерттеу жұмыстарына, өндiрiстi дамытуға және тағы басқаға жұмсалатын шығыстар; 

13) экономикалық қызмет түрлерінің жалпы жіктеуіші (ЭҚЖЖ) – кәсіпорындарды қызмет түрлері бойынша кодтауды қамтамасыз ететін және ақпаратты жинау және өңдеуде, деректер базасын құруда, тіркелімдер жүргізуде және т.б. үшін статистикалық қызмет саласында қолдануға арналған мемлекеттік жіктеуіш;
14) өзге де жұмыстар мен шығындар – жобалау-іздестіру жұмыстарына кеткен шығыстарды, пайдалы кен қазбаларын барлауға және құрылыс сметасына кіретін және кірмейтін шығындарды көрсететін негізгі капиталға салынған инвестицияның технологиялық құрылымы эленменттері; 

15) құрылыстағы тікелей шығындар – құрылыс материалдары, бұйымдар және конструкциялардың құнын, жұмысшылардың еңбек ақысын және құрылыс машиналары мен механизмдерін пайдалануға шығындарды қамтитын құрылыспен тікелей байланысты шығыстар; 

16) бағаларды тіркеу – базалық кәсіпорындардың іріктемелі репрезентативті жиынтығы бойынша өткізілетін тауар, өнімдер және қызметтер бағаларының деңгейі туралы ақпараттарды жинақтау әдісі; 

17) ресурстық-технологиялық үлгi (бұдан әрі – РТҮ) - бұл құрылыс-монтаждау жұмыстары құнына кіретін материалдық және өзге де ресурстардың агрегатталған жиынтығы. РТҮ-ге тікелей шығын, ұстеме шығыс, нормаланбаған және күтпеген шығын элементтері кіреді; 

18) құрылыстың сметалық құны - бұл сомасы жобалық материалдардың негiзiнде анықталатын ақшалай қаражат; 

19) ерекшелік – бағаларды тіркеу үшін таңдап алынған жекелеген тауарды сәйкестендіру үшін пайдаланылатын сипаттамалардың суреттемесі немесе тізбесі;
20) өнеркәсіп өнімдерінің статистикалық жіктеуіші (ӨӨСЖ) – экономикалық қызмет түрлері бойынша өнімдерді кодтау және жіктеу тәртіптерін белігілейтін ведомстволық жіктеуіш;  

21) құрылыс қызметi - жаңа объектiлер салу және (немесе) бар объектiлердi (үйлердi, ғимараттар мен олардың кешендерiн, коммуникацияларды) өзгерту (кеңейту, жаңғырту, техникамен қайта жарақтандыру, реконструкциялау, қалпына келтiру, күрделi жөндеу) жолымен, олармен байланысты технологиялық және инженерлiк жабдықтарды монтаждау (бөлшектеу), құрылыс материалдарын, бұйымдар мен конструкцияларын дайындау (өндiру), сондай-ақ аяқталмаған объектiлер құрылысын консервациялау мен өз ресурстарын тауысқан объектiлердi кейiннен кәдеге жарату жұмыстарын жүзеге асыру жолымен өндiрiстiк және өндiрiстiк емес негiзгi қорларды құру жөнiндегi қызмет; 

22) құрылыс өндiрiсi –кез-келген климаттық аймақта орналасқан ғимарат және имараттың барлық типтерін салу және қайта жаңғырту, техникалық қайта жабдықтау, күрделі жөндеу кезінде дайындау және негiзгi құрылыс-монтаждау арнайы құрылыс жұмыстары кешендерінің орындалуы;
23) құрылыс өнiмi - сәулет, қала құрылысы және (немесе) құрылыс қызметiнiң аралық және (немесе) түпкiлiктi нәтижесi; 

24) құрылыс-монтаждау жұмыстары (бұдан әрі - ҚМЖ)  - ғимараттар мен имараттарды салу, кеңейту, қайта жаңғырту, техникалық қайта жабдықтау жұмыстарының; энергетикалық, технологиялық жəне басқа да жабдықтарды монтаждау жұмыстары кешенін, сондай-ақ тұрғын үй, кісі тұрмайтын ғимараттар мен имараттарды күрделі жөндеу бойынша шығындарды қосатын негізгі капиталға салынатын инвестициялардың технологиялық құрылымның элементі; 

25) құрылыс материалдары – әртүрлі құрылыс-монтаждау жұмыстарының өндірісінде ғимараттар мен имараттар құрылыс конструкцияларын жасауға арналған табиғи және жасанды материалдар мен бұйымдар; 

26) құрылыс ұйымдары – қызмет түрі ЭҚЖЖ сәйкес «Құрылыс» саласына жататын құрылыс, монтаждау және өзге де жұмыстарды жүзеге асыратын жалпы құрылыс және мамандандырылған ұйымдар;

27) Өкіл-тауар – бір-бірінен сапасы мен негізгі тұтынушылық қасиетіне әсер етпейтін болмашы өзгешелігімен ерекшеленетін тауар тобындағы тауардың белгілі түрінің жиынтығы. Өкіл-тауарды сипаттау үшін оның ерекшелігі қолданылады. 

2. Қамту және жіктелу жүйесі

7. Индекстің қамту аясын анықтау және шекті шекарасын (іріктеу шеңберін) белгілеу оны құрудың түпкілікті мақсаты мен пайдаланудың негізгі бағытына байланысты.

Құрылыстағы баға индексi үшін экономикалық, географиялық, салалық қамту шеңберлері және байқаудың статистикалық бiрлiктерi анықталады. 

8. Индекстің экономикалық саласы бағаның өзгеруі бағаланатын өндірістік операцияларды қамтумен сипатталады. Құрылыстағы баға индексiнде құрылыс қызметін жүзеге асыру үшін қажетті материалдық ресурстарды және қызметтерді сатып алу бойынша операциялар есепке алынады. 
Операциялар қосымша құн салығы және ресурстарды (қызмет көрсетуді) сатып алу мен жеткізу бойынша барлық шығыстарды қамтитын нарықтық баға бойынша бағаланады. Құрылыс материалдарын, отандық өндіріс және елге имортталған машиналар мен жабдықтарды сатып алу қарастырылады. 
9. Құрылыстағы баға индексiн құру құрылыс өндiрiсiнiң мамандануы және құрылысқа жұмсалған инвестицияның нақты көлемiне және оларды қаржыландыру көздеріне қарамастан, республиканың барлық өңірлері бойынша жүзеге асырылады. Құрылыстағы аумақтық баға индексiн есептеу үшін осы өңірдің негiзгi капиталына салынған инвестицияның жалпы көлемiндегі технологиялық құрылымның тиiстi элементiнiң үлесі пайдаланылады.

Географиялық қамту аумақтық тиiстiлiкке қарамастан, құрылыс ұйымдарын құрылыс қызметiн нақты жүзеге асыру орындары бойынша есепке алуды қарастырады.

10. Салалық қамту бойынша құрылыстағы баға индексi объектiлерді салу және қалпына келтiру туралы деректер негiзiнде ЭҚЖЖ бойынша  экономикалық қызметтің барлық негiзгi түрлерiнде құрылады. Құрылыстағы баға индексімен қамтылатын экономикалық қызмет түрлерiнің тiзiмi осы Әдістемеге 1- қосымшада келтiрiлген. 

11. Құрылыстағы баға индексiн құру кезінде құрылыс қызметін жүргізетін (жалпы құрылыстық, мамандандырылған және тағы басқа ұйымдар) және барлық өндiрiстiк операцияларға қатысты шешiм қабылдайтын субъектілер статистикалық бiрлiктер болады.
12. Жіктелу жүйесі байқау үшін іріктемелі жиынтықтарды құру үдерісінің негізі болып табылады, оның көмегімен қалыпастырылатын көрсеткіштің нақтылану дәрежесі мен құрылымы, жарияланым үшін субъиндекстер диапазоны анықталады.

Стандартты статистикалық жіктелімді қолдану халықаралық деңгейде салыстырмалы және қолдану үшін қолайлы мазмұнды деректер қатарын алуға мүмкіндік береді. Құрылыстағы баға индексін құру үшін қолданылатын негізгі жіктелімдер мыналар болып табылады:

1) салынып жатқан объектінің жұмыс істеуі шамаланатын экономикалық қызмет түрін сәйкестендіру үшін - Еуропалық Қоғамдастықтың экономикалық қызмет түрлерінің жіктеуішіне (NACE) негізделетін ЭҚЖЖ;

2) құрылыс материалдарының түрлерін сәйкестендіру үшін – Еуропалық одақта қабылданған, өнімдердің шығу көзі болып табылатын Экономикалық қызмет түрлері бойынша өнімдердің жіктеуіші (ПРОДКОМ/PRODKOM) негізінде қолданылатын ӨӨСЖ;
3) құрылыс материалдарын технологиялық сипаттамалары бойынша сәйкестендіру үшін – салалық «Құрылыс өндiрiсінде қолданылатын материалдар, бөлшектер және конструкциялардың түрлерiнің анықтамалығы» (бұдан әрi - Анықтамалық). 
13. Анықтамалықта республиканың барлық аумағында репрезентативті және құрылыс өндiрiсiне тән нақты құрылыс материалдарының тiзiмi болады. Өкiл-материалды сипаттау үшін Анықтамалықта ерекшеліктер қолданылады, оларға сәйкес шикізат типі, өндiрiс технологиясы, өңдеу әдiсі, типті өлшем, сорт, марка және сапалы сипаттамалары бойынша әрі қарай дезагрегация жүзеге асырылады. 

14. Базалық кәсiпорындарда бағаны тiркеу үшін өкiл-материалды іріктеу Анықтамалық негiзiнде жүзеге асырылады, өңірлер және республика бойынша орташа бағаны құруға арналған көрсеткiштер айқындалады.

3. Құрылыстағы баға индексін құру 
15. Құрылыстағы баға индексiн құру негiзгі капиталға инвестициялардың технологиялық құрылымының элементтерiне сүйене отырып жүргізіледі. Технологиялық құрылым деп, қандай да болмасын объектіні тұрғызу шығындарының құрамы және олардың жалпы сметалық құнындағы үлесі ұғынылады. Құрылыстың сметалық құны инвестицияның құрылымына және құрылыс-монтаждау ұйымдардың қызметiн жоспарлау тәртібіне сәйкес мынадай жұмыстар мен шығындардың түрлерi бойынша бөлінедi: 
 1) құрылыс-монтаждау жұмыстары;

2) машиналар мен жабдықтарды инвестициялық мақсатта сатып алуға шығындар;

3) басқа да жұмыстар мен шығындар.

16. Құрылыстағы баға индексi агрегатты көрсеткіш ретінде мына формула бойынша есептелінеді:

Icmp, Iob, Ipr – негізгі капиталға салынған инвестициялардың технологиялық құрылымы элементінің баға индексі;

dcmp, dob, dpr  - негізгі капиталға салынған инвестициялардың технологиялық құрылымы элементінің үлес салмағы.

17. Негізгі капиталға салынған инвесициялардың технологиялық құрылымы элементiнің үлес салмағы инвестициялық қызмет туралы жалпымемлекеттік статистикалық байқаудың есептіден алдыңғы жылғы деректер бойынша анықталады.

3.1. Құрылыс-монтаждау жұмыстарының баға индексі

18. Құрылыс-монтаждау жұмыстарының баға индексiн құру құрылыс ұйымдары сатып алатын құрылыс материалы, бұйымдар мен конструкциялар және тағы басқа шығындар болып келетін ҚМЖ құнын анықтайтын негiзгi баптар бойынша бағаның өзгеруін есепке алуға негiзделген. 

19. Құрылыс-монтаждау жұмыстарының баға индексiн есептеу арнайы құрастырылған ресурстық-технологиялық үлгiлерiнiң (бұдан әрі - РТҮ) негізінде жүргізіледі. 

РТҮ республиканың аумағында алдыңғы жылдары нақты тұрғызылған объектілердiң жоба-сметалық құжаттамасының негiзiнде құрастырылған. Тұрғызылатын ғимараттардың, имараттардың және қолданылатын ресурстардың конструктивтiк шешiмдерiнiң ұқсастығы жағынан, олар негiзгi капиталға салынған инвестицияларды пайдаланудың әртүрлi бағытын көрсететін, экономикалық қызмет түрлерi бойынша топтастырылған. 

РТҮ тізімі және олардың құраушылары осы Әдістемеге 1-қосымшада көрсетілген.

20. РТҮ-нің шығындарының элементтерi екi блокқа біріктірілген - ресурстық және құндық. Ресурстық блок тиiстi экономикалық қызмет түрiндегi объектілердi тұрғызуға жеткілікті ҚМЖ-на қолданылатын құрылыс материалдары, бөлшектер және конструкциялардың тiзiмi болып берілген. Ол нақты жоба-сметалық құжаттамасының негiзінде алынған құрылыс-монтаждау жұмыстардың бiртұтас шартты құнын есептеуде заттай көріністе келтірілген ресурстарды қолданудың орташа көлемiн қамтиды. Құрылыс материалдарының жиынтығы және әртүрлi РТҮ-дегi олардың әрбiр түрiн қолдану көлемі экономиканың сол немесе басқа да қызмет түрiнде жұмыс жасау ерекшелiгіне байланысты дифференциалданған. 

РТҮ-нің құндық блогы, құрылыс-монтаждау жұмыстары өндiрiсіне, оған қызмет көрсету және басқаруға байланысты шығын баптарымен көрсетілген. Бұл: құрылыс машиналары мен механизмдерін пайдалану, тараптық ұйымдардың өндiрiстiк сипаттағы қызметтерi, құрылыс және монтаждау жұмыстарында тікелей жұмыспен қамтылған жұмысшылардың еңбекақысы, тозу және өтеу, сметалық құнның құрама бөлiгі болып табылатын өзге де шығындар, үстеме шығыстар, нормаланбаған және күтпеген шығыстар. 

21. РТҮ құндық блогының элементтері құрылымы және ресурстық блок үлесін анықтау үшін құрылыс ұйымдарының негiзгi қызметін жүзеге асырудағы шығыстар бөлiгiндегi өндiрiстiк-қаржы қызметi туралы статистикалық деректер ақпараттық дереккөз болып табылады. 

Бұр ретте, технологиялық үлгiдегi оны пайдалану мақсаты үшiн экономикалық мазмұны бойынша статистикалық байқаудың деректеріне сәйкес жіктелген бастапқы құндық деректер құрылыс-монтаждау жұмыстары шығындарын есепке алу кезіндегі қабылданған анықтамалар мен түсініктемелерге сәйкес құрылымдау қажет. Оларды қайта бөлу жаңадан пайда болған шығыс баптары РТҮ-ның есепке алынатын құндық және ресурстық блок элементтеріне сәйкес келетіндей етіп, жүзеге асырылады. Шығындар құнын құру рәсімі толығымен осы Әдістемеге 2-қосымшада көрсетілген. 

РТҮ-нің құндық блогының жеке элементтерiн бағалау оған кеткен шығындар сомасының РТҮ-нің ресурстық блогының құрылыс материалдарына кеткен шығыстарына пайыздық арасалмағымен жүргізіледі. Үстеме шығыстар, нормаланбаған және күтпеген шығындардың шамасы сметалық баға белгiлеу саласында қолданыстағы нормативтiк құжаттарға сәйкес қабылданған. Олар әртүрлi экономикалық қызмет түрлерiнiң РТҮ үшiн бірдей болып қалады және құрылыс қызметiн жүзеге асыру шығысының құрылымындағы айтарлықтай өзгерiстер болғанда қайта қаралады. 

22. РТҮ қорлық блогының элементтерiн бағалық бағалау үшін жалпымемлекеттік статистикалық байқау барысында базалық кәсiпорындардан жинақталған сатып алынған құрылыс материалдар, бөлшектер мен конструкциялар бағасының деңгейi туралы статистикалық деректер негiз болып табылады.

23. Құндық блоктың элементтерi бойынша бағаның өзгеруiн бағалау үшін бағаның (тарифтердің) өзгеруi туралы қолда бар статистикалық ақпарат қолданылады. Бұл ретте, бағаның ай сайынғы өзгеру шамасы бағаланатын элементтiң құрылымындағы неғұрлым шығынды болатын айқындамалар бойынша анықталады: 

1) машиналар және механизмдерді пайдалануға (Ммп) - мұнай өңдеу өнiмдерi және электр энергиясына (Iэм) өндiрушiлердiң баға индексi; 

2) тараптық ұйымдардың өндiрiстiк сипаттағы басқа қызметтеріне (Қызм)  - өнеркәсiптiк кәсiпорындардың өндiрiстiк сипаттағы қызметiне және жүк көлiгi қызметтеріне тарифтер индексi (Iқызм); 

3) қызметкерлердiң еңбекақысына (Еа) – құрылыста жұмыс істейтін жұмысшылардың атаулы жалақысының индексi (Iеа);  

4) тозу және өтеуге (ТӨ) - негiзгi қордың құрылыс бөлігіндегі, құрылысқа арналған істеп тұрған машиналар мен жабдықтарды, олардың тозу дәрежесiнің түзетiлген орташаланған коэффициентіне және 12 айға бөлінген (Iтө) құнды қайта бағалау индексі. 

Жинақы және шартты есептелетін элеметтер бойынша (өзге де шығындар - Өш, үстеме шығыстар – Үш, нормаланбайтын және күтпеген шығындар - НКш) олардың қозғалыс үрдісіне сәйкес құрылыс материалдары бағасының және еңбекақының өзгеруi есептеледі. 

РТҮ элементтерінiң құрылыс ұйымдарының қызметіне байланысты шығындардың баптарына және баға өзгерісін бағалау үшін пайдаланылатын көрсеткiштерге сәйкестiк схемасы осы Әдістеменің 3-қосымшасында келтiрiлген.

24. Есептi кезеңдегі құрылыс-монтаждау жұмыстары құнын есептеу мынадай тәртіппен жүргізіледі:

1) РТҮ ресурстық блогы құнын құру. 

Есепті айда базалық кәсіпорындарда тіркелген материалдар, бөлшектер және конструкцияларға баға деңгейіне және РТҮ-нің тіркелген шамасы болып табылатын, осы ресурстарды қолдану көлемiне байланысты жекелеген ресурсты құндық бағалау және бұдан әрі негiзгi номенклатураның материалдар жиынтығының сомасы табылады: 

Снег.н =

(2)

Qi - i материалдық ресурс заттай көріністегі саны;

Pi - i ресурсының стандартты өлшем бірлігіндегі бағасы;

n – негiзгi номенклатурадағы материалдық ресурстар саны. 
Технологиялық үлгiдегi ҚМЖ-ның ресурстық блогының құны негiзгi номенклатурадағы материалдардың және «өзге де материалдар» құнынан анықталады: 

Cрес/б = Снег.н + Снег.н*k , мұндағы



(3)

k – экономикалық қызмет түрлерi бойынша дифференциалданған материалдардың жалпы құнындағы есептелмеген материалдар құнының үлес салмағы.

2) РТҮ құндық блогын құру. 

Алғашқы салыстрылатын кезеңдердегi құрылыс-монтаждау жұмыстарының өзiндiк құнына кіретiн шығыс баптарының құны табылады:

С t -1Шх = С t -1 рес/б * dШх;    СпШх = С t -1Шх * I t х ,   мұндағы

(4)
С t-1Шх – есептіден алдыңғы айдағы шығындардың тиісті баптарының құны,
С t Шх - есепті айдағы шығындардың тиісті баптарының құны;
С t -1рес/б – есептіден алдыңғы айдағы ресурстық блоктың құны,
dШх – РТҮ-ғы шығындардың тиісті бабының коэффициенті,
I t х – шығындардың тиісті бабының баға өзгерісін бағалау үшін қолданылатын өткен аймен салыстырғандағы есепті айдағы баға (тарифтер) индексі.
Шығындардың әрбiр бабы бойынша алынған деректер негiзiнде тікелей шығындар (Тш) үстеме шығыстар (Үш) мен нормаланбайтын және күтпеген шығыстар (НКш) құрылады :

СТш = Срес/б + СМмп + СЕа + СҚызм , мұндағы


(5)

СТш - тікелей шығынның құны,

Срес/б - ресурстық блок құны, 

СМмп, СЕа, СҚызм - тиісінше машиналар мен механизмдерді пайдалануға, негізгі қызметтегі қызметшілердің еңбек ақысы, тараптық ұйымдардың өндірістік сипаттағы өзге де қызметтерге шығындарының құны.

Үш = СЕа  * dҮш , 






(6)

НКш = (СӨш + Үш+ӘС) * dНКш, мұндағы


(7)

Үш және НКш -  үстеме, нормаланбаған және күтпеген шығыстар;

dҮш және dНКш - үстеме, нормаланбаған және күтпеген шығыстар үшін коэффициенттер;

ӘС - әлеуметтік салық (негізгі қызмет қызметшілерінің еңбек ақысынан есептелетін).
РТҮ құн блогының мөлшері екі кезеңде де – бұл барлық құрылыс-монтаждау жұмыстарына барлық шығындардың сомасы:

С құндық/б = СМмп + СЕа + СҚызм + СТӨ + СӨш + Үш + НКш, мұндағы   
(8)

СТӨ, СӨш – тозу, өтеу және өзге де шығындар. 
3) ҚМЖ жалпы құнын құру.

ҚМЖ жалпы құны ресурстық және құндық блоктардың құнын екі кезеңде де қосындылау арқылы табылады:

Сқмж = Срес/б + Сқұндық/б






(9)

25. Құрылыс-монтаждау жұмыстарының бір айдағы баға индексiн есептеу агрегацияның ең төменгi (қарапайым) деңгейiнде индекстi құрудан басталады және мына тiзбекте жүзеге асырылады: 

1) қарапайым индекс базалық кәсіпорындарда байқауға іріктеліп алынған операциялар бойынша тіркелген баға белгіленімдерінің салмақталмаған қатысы түрінде келесі формула бойынша есептелінеді:

        (10)

i – өкіл-тауарға (қызметке) жеке баға индексі;

Pn – есепті кезеңдегі нақты өкіл-тауар (қызмет) бағасы;

Pn-1 – өткен кезеңдегі нақты өкіл-тауар (қызмет) бағасы.

2) өкіл-тауар бойынша орташа бағаны есептеу үшін тіркелген баға белгіленімдерінің негізінде орташа геометриялық формула қолданылады:

(11)

P

 – n кезеңіндегі j өнім түрінің орташа бағасы;

p1, p2,…,pk – n кезеңіндегі j өнімнің өкіл-тауар бағасы;

 –  өкіл-тауар саны (баға белгіленімдері).

Салыстырылатын кезеңдердегі баға белгіленімі сандарының теңдігіне  міндетті түрде назар аударылады. Яғни, салыстыру кезеңдеріне байланысты kn = kn-1 немесе kn = k0 
3) Республика бойынша өкіл-тауар бойынша орташа баға облыстар бойынша баға деңгейі мен олардың үлес салмағынан орташа салмақтанылған шамасы ретінде келесі формула бойынша құрылады:

PРКt  = ( Pt * V0 / ( V0, мұндағы 



 (12)
PРКt - t кезеңдегі тауардың республика бойынша орташа бағасы;

Pt- t кезеңдегі тауардың облыс бойынша орташа бағасы; 

V0 – облыс бойынша белгіленген базалық кезеңдегі құндық деректер (базизтік салмақ).

4) облыстар және республика бойынша құрылыс материалдарының сыныптары (топтары) бойынша баға индексі салыстырмалы кезеңдерде осы сыныпқа (топқа) кіретін материалдардың бағалау құнының сомаларын бөлумен есептеледі: 

Im= 

(13)

Im - m тобындағы материалдың баға индексі,

Qi - m материалдар тобына жататын, i материалының көлемі (РТҮ-гі заттай көріністе),

Pt i и P(t-1)i - есепті және өткен кезеңдегі m тобына кіретін i материалының нақты бағасы;

n – m класындағы (топтағы) i материалының өкіл-тауарлар саны.
5) өткен кезеңмен салыстырғанда есепті кезеңдегі құрылыс-монтаждау жұмыстарының жалпы айлық баға индексі барлық шығын жиынтығының бағаланған құнын олардың өндірісіне қатынасы ретінде анықталады.

IҚМЖ= (Срес/б+Сқұн/б)t / (Срес/б+Сқұн/б)t-1 

        (14)
Экономикалық қызметтiң барлық түрі үшін РТҮ негiзінде құрылыс-монтаждау жұмыстарына баға индексiн есептеудiң шартты үлгісі осы Әдістеменің 4-қосымшасында келтiрiлген.

3.2. Машиналар мен жабдықтарға баға индексі 

26. Машиналар мен жабдықтардың баға индексі құрылыс өндірісі үшін сатып алынатын инвестициялық мақсаттағы машиналар мен жабдықтардың баға индексінің өзгеруін сипаттайды.
Машиналар мен жабдықтарды сатып алу РТҮ құрастырылған экономикалық қызмет түрлерінде қарастырылады және сатып алу бағасымен бағаланады. 

27. Сатып алу бағасының негізгі құраушылары өндірушілердің және/немесе импорттық жеткізілімдер бағасы, жекізілім бойынша көлік шығыстары, түрлі төлемдер мен салықтар болып табылады. Машиналар мен жабдықтарды сатып алу бағасындағы осы құраушылардың үлес салмағы «Ресурстар-Пайдалану» кестесіндегі (бұдан әрі - РПК) экономикалық қызметтің тиісті түріндегі машиналар мен жабдықтарды пайдалану туралы деректер негізінде анықталады. Олардың өзгеруі отандық жабдықтарды өндірушілердің және импорттық жеткізілім бағасының, теміржол және автомобиль көлігімен жүк тасымалдау тарифтері, қосымша құн салығының мөлшерінің серпінімен бағаланады. 

28. Машиналар мен жабдықтарға баға индексi статистикалық ақпараттарды пайдалану негізінде орташа салмақталған формула бойынша құрылады:

Iob=Ipr*dpr+Igr*dgr+Inds*dnds , мұндағы

        (15)

Iob - жабдықтардың баға индексi; 

Ipr - импортты қоса алғандағы өндірушілердің баға индексі; 

Igr - автомобиль және темiр жол көлiгiмен жүк тасымалдау тарифтерінің индексi; 

Inds - қосылған құн салығы мөлшерлемесiнiң өзгеруi,

dpr, dgr, dnds – сатып алынған құралдар құнындағы тиісiнше өндіруші бағасының, көлiк шығыстарының, төлемдер және салықтар үлесі.

29. Импортты қоса алғандағы өндiрушiлердiң баға индексiн есептеу,  жабдықтың әрбiр іріктелген тобы және жалпы экономикалық қызмет түрi бойынша жүзеге асырылады: 

Ipr=Irki*drki+Iimi*dimi, мұндағы



        (16)

Ipr – экономикалық қызмет түрiн, импортты қоса алғандағы өндірушілердің баға индексі;
Irki , Iimi – i-тобындағы отандық және импорттық жабдықтардың баға индексі; 

drki, dimi - i-тобындағы отандық және импорттық жабықтардың үлесі.

Отандық және импорттық жабдықтар үлесі отандық өндiрiстiң және елге импортталған жабдықтар құнының арасалмағы туралы деректер бойынша РПК негiзінде құрылады.

30. Есепті жылға жақын, бір жыл ішінде РПК деректері бойынша, экономикалық қызмет әрбір түрiнің негiзгi капиталға салынған инвестицияны игеру барысында пайдаланылатын жабдықтардың тiзiмiн анықтау үшін жабдықтардың технологиялық бiркелкi топтары iрiктеледi. 

1) жабдықтардың осы тобы қызметтiң тиiстi түрiнiң ерекшелiгiн қамтып көрсетуі;

2) іріктелген топқа кіретін жабдықтар түрінің жиынтығы қызметтiң осы қызмет түрiнiң барлық машиналары мен жабдықтарының құны көлемiнiң кемiнде жартысын қамтуы; 

3) жабдықтардың іріктелген тобы үшін өндірушілер бағасының және импорттық жеткізім бағасының өзгеруi туралы тиiстi статистикалық ақпараттың болуы үшін есепке алынады.

Машиналар мен жабдықтардың баға индексін құруда қолданылатын машиналар мен жабдықтар түрiнiң тiзiмi осы Әдістемеге 5-қосымшада келтірілген.

31. Баға индексiн есептеу үшін іріктеліп алынған жабдық топтарының құны осы экономикалық қызмет түрiнде қолданылатын машиналар мен жабдықтарының жалпы шамасы ретінде шартты түрде қабылданады. Осыған байланысты әрбiр экономикалық қызмет түрiндегi есепке алынатын жабдық түрiнiң үлес салмағы анықталады.

32. Экономикалық қызметтің барлық түрлері бойынша машиналар мен жабдықтарға баға индексі орташа салмақталған шамасы ретінде анықталады: 

Iob= 

        (17)

Iobj –экономикалық қызметтің j түріндегі жабдықтардың баға индексі;
Wj - экономикалық қызметтің j түрінің жабдықтарға салынған инвестицияның жалпы көлеміндегі үлес салмағы;

n - экономикалық қызмет түрінің саны.

3.3. Өзге де жұмыстар мен шығындарға баға индексі

33. Өзге де жұмыстар мен шығындарға (ӨЖШ) баға индексін құру олардың негізгі топтары бойынша бағаның өзгерісін есепке алумен негізделген.  Бірнеше жыл бойы тұрақты, республиканың барлық аймақтарында репрезентативті инвестициялық қызмет туралы жалпымемлекеттік статистикалық байқау деректері бойынша және қызметті жүзеге асыруға шығыстың жалпы көлемінде неғұрлым көп үлес салмағын алатын шығындар болып:
1) жобалау-іздестіру жұмыстарына,

2) пайдалы кен қазбаларын барлау бойынша,

3) көпжылдық екпе ағаштар отырғызу бойынша,

4) объектінің құрылысымен байланысты өзге де жұмыстарға.
34. Шығындардың көрсетілген топтары бойынша қызметті жүзеге асыруға шығыстар бөлігінде ұйымдардың өндірістік-қаржы қызметі туралы статистикалық байқау деректерінің негізінде баға индексін есептеу үшін қызметтің нақты түріндегі кәсіпорындар мен ұйымдар шығындарының құрылымы анықталады. Әр топқа (жобалау-іздестіру жұмыстары, пайдалы кен қазбаларын барлау, көпжылдық екпе ағаштарын отырғызу) шикізат пен материалдар, отын және энергия, еңбек ақы, өзге де шығындар сияқты негізгі ауыспалы болып келетін баптардың үлесі есептелінеді.

35. Шығыстың осы баптарына бағаның өзгеруі келесі көрсеткіштердің серпінімен бағаланады:

1) нақты сектордың жекелеген салаларындағы баға;

2) экономикалық қызметтің осы түрлеріндегі еңбек ақы деңгейі;
3) қаржы делдалдығының қаржы қызметіне тарифтер.

ӨЖШ әрбір топтарындағы шығындардың негізгі баптары және баға индексін есептеуде қолданылатын тізбе осы Әдістеменің 6-қосымшсында келтірілген.

36. ӨЖШ әрбір тобы бойынша баға индексі қызметтің осы түріндегі кәсіпорындардың жалпы шығыстарындағы әрбір бабы үлесінің есебімен келесі формула бойынша есептелінеді:

 - топ бойынша өзге де шығындар мен жұмыстар бағасының индексі;

 - топтар шығыны элементінің үлесі;

- топтағы шығын элементі бойынша баға индексі.

37. ӨЖШ баға индексін агрегаттау үшін құрылыстағы өзге де жұмыстар және шығындардың құрылымы туралы құрылыс статистикасы және инвестициялар бойынша жалпымемлекеттік статистикалық байқаудың деректері қолданылады.

ӨЖШ агрегатталған баға индексі келесі формула бойынша есептелінеді:

IӨЖШ= 

[image: image15.wmf]Igrj

 – ӨЖШ j тобы бойынша баға индексі,
dj – ӨЖШ жалпы көлеміндегі j тобының үлесі.

Өзге де жұмыстар мен шығындарға баға индексін есептеу үлгісі осы Әдістемеге 7-қосымшада келтірілген.

4. Салыстырмалы кезеңдер бойынша баға индексін құрастыру

38. Бір кезеңнен екінші кезеңге баға өзгерісінің жүйелілігін айқын бейнелейтін тізбекті индекс болып есепті айдың салыстыру үшін қабылданған жылдың белгіленген кезеңіне баға индексі – уақыт аралығындағы баға өзгерісі үрдісін көрнекілеу сипаттайтын есепті айдағы алдыңғы, базистік аймен салыстырғандағы баға индекстері болып табылады. Нәтижесінде тұрақты есептеу нүктесі болатын индексті серпінді қатар құрайтын жүйеліленген екі жыл үшін тізбекті баға индексін өзара үйлестіру өткен жылдың тиісті айына, өткен жылдың тиісті кезеңіне, тоқсанға баға индексін есептеу үшін қолданылады.
39. Өткен жылғы желтоқсанға баға индексі есепті айдың индексін өткен айдағы индекске және өткен айдың индексін өткен жылғы жетоқсанға көбейту арқылы табылады: 

Idn – есепті n айдың өткен жылғы желотқсанға баға индексі,

In - есепті n айдың өткен n-1айға баға индексі,

Id(n-1) - өткен n-1 айдың өткен жылғы желтоқсанға баға индексі 

40. Есепті жылғы бір айдағы белгілі бір жылдың белгіленген кезеңіне баға индексі (тұрақты есептеу нүктесі) өткен жылғы желтоқсанға есепті айдағы баға индексінің және белгілі бір жылғы белгіленген кезеңге өткен жылғы желтоқсандағы баға индексінің көбейтіндісі ретінде есептелінеді. Есепті жылдың барлық айына соңғы құрастырушы тұрақты шама  болып табылады:

Ifn – есепті n айдың f жылғы белгіленген кезеңге баға индексі,

Idn – есепті n айдың өткен жылғы желтоқсанға баға индексі,
Ifd(n12) - өткен жылғы n12 желтоқсандағы f жылдың белгіленген кезеңіне баға индексі.

41. Өткен жылғы тиісті айға есепті жылғы айдағы баға индексін есептеу екі жылдық серпіндік қатардағы есепті жылғы айлық баға индексін осы қатардағы өткен жылғы айлық баға индексіне бөлу арқылы жүзеге асырылады:

Ipt - t айдың өткен жылғы тиісті айға баға индексі, 
Iptn - серпінді қатардағы n есепті жылғы t айдың баға индексі,

Ipt(n-1) - серпінді қатардағы өткен жылғы (n-1) t айдың баға индексі.

42. Өткен жылғы тиісті кезеңге өспелi қорытындымен баға индекстерi салыстырмалы кезеңдегі екі жылдық серпінді қатардағы айлық баға индекстерінің сомасын өткен жылғы осы қатардағы сәйкес айлық баға индекстерінің сомасына бөліндісімен анықталады:


[image: image19.wmf]12

...

...

)

1

(

2

)

1

(

1

)

1

(

12

2

1

12

1

-

-

-

-

+

+

+

+

+

+

=

n

n

n

n

n

n

n

Ip

Ip

Ip

Ip

Ip

Ip

Ip

,  



       (23)

Ipn1-12 - есепті жылғы қаңтар-желтоқсан өткен жылғы қаңтар-желтоқсанға баға индексі,
Ipn1, Ipn2, ..., Ipn12 – серпінді қатардағы есепті жылғы қаңтар, ақпан, ..., желтоқсанға баға индексі,

Ip(n-1)1, Ip(n-1)2, ...Ip(n-1)12 - серпінді қатардағы өткен жылғы қаңтар, ақпан, ..., желтоқсанға баға индексі.

Есепті жылғы тоқсанда, жарты жылдықта және тоғыз айда өткен жылғы тиісті кезеңмен салыстырғанда баға индексі осыған ұқсас есептелінеді.

43. Өткен тоқсанға есепті тоқсандағы баға индекстері екі жылғы серпінді  қатардағы тоқсанға кіретін айлық баға индекстерінің сомасын өткен кезеңдегі айлық баға индекстерінің сомасына қатынасымен анықталады. Мысалы екінші тоқсан үшін:

Ipk2/1 - есепті жылғы бірінші тоқсанға екінші тоқсандағы баға индексі;

Ipn4, Ipn5, Ipn6 – есепті жылғы серпінді қатардағы екінші тоқсанға кіретін (сәуір, мамыр, маусым) айлардың индекстері,

Ipn1, Ipn2, Ipn3 - есепті жылғы серпінді қатардағы бірінші тоқсанға кіретін (қаңтар, ақпан, наурыз) айлардың баға индекстері.

Баға индекстерін есептеудің аталған формулалары құрылыстағы баға индекстерін агрегаттаудың барлық сатыларында (жекеленген, топтық, жиынтық) индекстердің серпінді қатарын құру үшін әр құрастырушысы бойынша бөлек қолданылады.
1-Қосымша

Экономикалық қызмет түрі және оларды құрастыру үшін қолданылған өкіл-объектілер бойынша құрылыс-монтаждау жұмыстары бағасын есептеу үшін технологиялық үлгілердің тізбесі

	Экономикалық қызметтің түрі
	Өкіл-объект

	Ауыл, орман және балық шаруашылығы
	

	Өсімдік және мал шаруашылығы, аңшылық және осы салаларда қызметтер ұсыну
	Ірі қара мал фермасы, қой шаруашылығы фермасы, қой қора, шошқа қора, құс фабрикасы, құсхана, инкубатор үйі, көшетхана және жылыжайлар

	Кен өндіру өнеркәсібі және карьерлерді қазу

	Көмір және лигнит өндіру
	Шахта, көмір разрезі, көмір байыту фабрикасы

	Шикі мұнайды және табиғи газды өндіру
	Мұнай ағызатын құбыр, мұнай ағызатын құбырды орнықтыру, мұнай кен орнындағы стационарлық платформа, мұнайды айдап қотару стансасы, резервуар паркі, газ өңдеу зауыты, жерасты газ қоймасы

	Өңдеу өнеркәсібі

	Тамақ өнімдерін өндіру
	Қасапхана, ет консервілерін өндіру зауыты, шұжық өнімдерін өндіру цехі, балық өнімдерінің қоймасы, балықты қайта өңдеу зауыты, балық өнімдерін ыстау және сүрлеу цехі, наубайхана, жармаларды, нан өнімдерін және өзге өнімдерді өндіру цехі, гидролиз-ашытқы зауыты, жартылай фабрикаттарды өндіру кәсіпорны

	Тоқыма бұйымдарын өндіру
	Жіп иіру, тоқу, тоқыма фабрикасы 

	Жиһаздан басқа ағаштан және тоздан жасалған бұйымдарды өндіру
	Ағаш дайындау кәсіпорны, жиһаздан басқа ағаштан жасалған бұйымдарды өндіру кәсіпорындары

	Химиялық өнеркәсіп өнімдерін өндіру
	Полиэтилен, химия талшығын өндіру кәсіпорны, тұрмыстық химия, пластмасса, бояу өнімдерін өндіру зауыты, доңғалақтарды жөндеу және биохимия зауыты

	Өзге металл емес минералдық өнімдерді өндіру 
	Қабырғаға арналған қыш материалдар, минералды бұйымдар өндіру зауыты, цемент, әк, қабырға блоктарын өндіру кәсіпорны

	Металлургия өнеркәсібі
	Темір кенін байыту, шойын өндіру және қара және түсті металл өндіру кәсіпорындары

	Электрмен жабдықтау, газ бу беру және ауа баптау
	Жылу, атом және су электр станциясы, магистральдық жылу, электр жүйесі және электр қосалқы станциясы, қазандық

	Суды жинау, өңдеу және бөлу
	Инженерлік жүйелер және тазарту құрылыстары

	Құрылыс
	Ірі панельді үй құрылысы, темір бетон конструкциялары, монтажға дайындалған бұйымдар, сантехникалық және желдеткіш бұйымдары зауыты, құрылыс машиналарының техникалық қызмет көрсету және жөндеу, құрылыс ұйымдары үшін өндірістік-технологиялық комплектация базасы

	Көлік және қоймалау
	Жалпы тауар қоймасы, жанар-жағар май материалдары қоймасы, элеватор, астық сақтау қоймасы, картоп сақтау қоймасы, көкөніс сақтау қоймасы, жүк айлағы, жер

	Байланыс
	Автоматты телефон станциясы

	Жылжымайтын мүлікпен жасалатын операциялар
	Іріпанельді, кірпіш, ірі блокты, көлемді-блокты, монолитті, ағаш, қаңқа-панельді әртүрлі қабатты үйлер

	Білім беру
	Университет, оқу және ғылыми институт ғимараты

	Денсаулық сақтау және әлеуметтік қызметтер
	100 төсекті аурухана, ауысымына 360 келушіге арналған емхана, ауысымына 150 келушіге арналған амбулатория 

	Өзге де қызметтер түрлерін ұсыну
	Киімді химиялық тазалау және іш киім жуу кәсіпорындары


2-Қосымша
ҚМЖ ресурс блогы шығындарының баптарын қалыптастыру

ҚМЖ құндық блогының шығындарының баптарын қалыптастыру

* - Техниканы ұсынып отырған ұйым қызметкерлерінің құрылыстық машиналар мен механизмдерді пайдалану тәжірибеге сүйене отырып, шартты түрде есептелінген.

3-Қосымша 

РТҮ элементтерінің схемасы, олардың құрылыс ұйымдарының шығындары баптарына және баға серпінін бағалау үшін қолданылатын статистикалық ақпаратқа сәйкестігі
	Құрылыстағы дағдылы қызметпен байланысты шығындар тармақтары
	
	ҚМЖ баға индексін құру үшін РТҮ элементтері
	
	Баға өзгерісін бағалау үшін ақпарат дереккөзі

	
	
	
	
	

	Материалдық шығындар
	
	
	
	

	шикізат пен материалдар
	
	Құрылыс материалдары
	
	базалық кәсіпорындарда баға тіркеу

	сатып алынатын жиынтық бұйымдар мен жартылай фабрикаттар
	
	+
	
	

	отын
	
	Құрылыс машиналары мен механизмдерін пайдалану
	
	- мұнайды  қайта өңдеу өнімдеріне,

- электр энергиясына

өндірушілердің баға индексі

	электр энергиясы
	
	
	
	

	табиғи шикізатты пайдалану үшін төлем
	
	+
	
	

	тараптық ұйымдар орындаған жұмыстар мен өндірістік сипаттағы қызметтер
	
	Тараптық ұйымдардың өндірістік сипаттағы өзге қызметтері
	
	- өнеркәсіптегі өндірістік сипаттағы,

- жүк көлігіне

қызметтер бағасының және тарифтерінің индексі

	өзге материалдық шығындар
	
	+
	
	

	Еңбек ақы
	
	Негізгі қызметтегі қызметкерлердің еңбек ақысы
	
	ЭҚТ «Құрылыстағы»  қызметкерлердің атаулы жалақысының индексі

	
	
	=
	
	

	Негізгі құралдардың тозуы
	
	Тікелей шығындар
	
	индекс құрылымы бағасының өзгеруінен есептелінеді

	
	
	+
	
	

	Материалдық емес активтердің өтелімі
	
	Тозу және
өтеу
	
	индекс негізгі қорларды қайта бағалау коэффициенті негізінде есептелінеді

	
	
	+
	
	

	Өзге шығыстар
	
	
	
	

	іссапар кезіндегі тәуліктік
	
	Өзге де шығындар
	
	баға индексі материалдар бағасының өзгеруі бойынша есептелінеді

	жалдау ақысы
	
	+
	
	

	салықтық төлемдер мен алымдар
	
	Үстеме шығыстар
	
	баға индексі еңбек ақының өзгеруі бойынша есептелінеді

	өндірістік емес саланың тараптық ұйымдарының қызметтері
	
	+
	
	

	пайыздар бойынша және басқа да шығыстар
	
	Нормаланбаған және күтпеген шығындар
	
	баға индексі тікелей шығыстар мен үстеме шығыстардың өзгеруі бойынша есептелінеді

	
	
	=
	
	

	
	
	ҚМЖ
	
	


4-Қосымша 

ҚМЖ баға индексін есептеу үлгісі  

Ресурстық блок

	Кодтары
	Атауы
	Өлшем бірлігі
	Ресурс көлемі (баптың үлесі)
	 Құндық бағалау
	Баға индексі

	
	
	
	
	өткен ай
	есепті ай
	

	
	
	
	
	бірлікке
	барлық көлемге
	бірлікке
	барлық көлемге
	

	А
	Б
	В
	1
	2
	3=1*2/100
	4
	5=3*6/100
	6=5/3*100

	8
	Кен өндіру өнеркәсібі және карьерлерді қазудың өнімі
	9851,17
	9873,05
	100,2

	811
	Ескерткіштерге, әрлеуге арналған тас
	 
	87,40
	87,40
	100

	 
	Тоқпақ тас
	куб.м.
	23,44
	3728
	26,6
	1135
	26,6
	100

	812
	Құм және малтатас
	 
	 
	9763,77
	
	9785,65

	 
	Құрылыс құмы
	куб.м.
	2833,4
	1336,8
	3794,06
	1343,6
	3809,17
	100,4

	 
	Құрылыс малтатасы
	куб.м.
	353,05
	2570,3
	952,22
	2593,5
	957,66
	100,6

	 
	Қиыршықтас, малта-тас және шақпақтас
	куб.м.
	2209,34
	2296,1
	5017,49
	2298,6
	5018,82
	100

	16
	Сүрек және ағаш пен тоздан жасалған бұйымдар (жиһаздан басқа)
	 
	24433,31
	24468,59
	100,1

	19
	Кокс және мұнай өңдеу өнімдері
	 
	10711,74
	10744,31
	100,3

	20
	Химиялық заттар және химиялық өнімдер және химиялық талшықтар 
	 
	1728,08
	1731,84
	100,2

	23
	Өзге де металл емес минералдық бұйымдар
	 
	356471,53
	356677,40
	100,1

	24
	Негізгі металдар 
	 
	1807391,21
	1808361,03
	100,0

	25
	Машиналар мен жабдықтардан басқа металл бұйымдар
	 
	142095,73
	142095,15
	100,0

	27
	Электр жабдықтар
	 
	23401,34
	23424,1
	100,1

	28
	Басқа топтамаларға енгізілмеген машиналар мен жабдықтар
	 
	600,52
	600,52
	100

	Х1
	Есепке алынған материалдар жиынтығы
	 
	2376684,63
	2377975,99
	100,05

	Х11
	Өзге де материалдар
	%
	15,78
	375040,83
	375244,61
	100,05

	Х2
	Ресурстық блоктың жиынтығы
	 
	2751725,46
	2753220,60
	100,05


Құндық блок

	Кодтары
	Атауы
	Өлшем бірлігі
	Ресурс көлемі (баптың үлесі)
	Құндық бағалау
	Баға индексі

	
	
	
	
	өткен ай
	есепті ай
	

	
	
	
	
	бірлікке
	барлық көлемге
	бірлікке
	барлық көлемге
	

	А
	Б
	В
	1
	2
	3=гр.1*гр.3 Х2/100 бойынша
	4
	5=3*6/100
	6

	Х3
	Машиналар мен механизмдерді пайдалану 
	%
	49,7342
	
	1661184,57
	
	1667663,19
	100,39

	Х4
	Тараптық ұйымдардың өндірістік сипаттағы өзге де қызметтері 
	%
	54,5072
	
	1820610,21
	
	1820428,15
	99,99

	Х5
	Еңбек ақы
	%
	35,4726
	
	1184828,71
	
	1204378,39
	101,65

	Х6
	Тікелей шығындар (Х2+Х3+Х4+Х5)
	
	
	
	8006751,67
	
	8024300,37
	100,22

	Х7
	Негізгі құралдардың өтелімі
	%
	8,1373
	
	271796,139
	
	272067,935
	100,10

	Х8
	Өзге де шығындар 
	%
	41,9798
	
	1402178,16
	
	1398694,88
	99,75

	Х9
	Үстеме шығыстар 
	%
	113,1583
	
	1340731,79
	
	1362853,86
	101,65

	Х10
	Әлеуметтік салық 
	%
	2,0000
	
	23696,574
	
	24087,5677
	101,65

	Х13
	Нормаланбаған және күтпеген шығындар 
	%
	6,0000
	
	562270,802
	
	564674,508
	100,43

	Х12
	Құндық блоктың жиынтығы
	
	
	
	8243600,38
	
	8290760,91
	100,57

	Х911
	 ҚМЖ баға индексі
	 
	 
	 
	10995325,84
	
	11043981,51
	100,44


5-Қосымша 

Құрылыстағы баға индексінің құрамындағы машиналар мен жабдықтар баға-сының индексін құруда қолданылатын машиналар мен жабдықтар түрлерінің тізбесі 

	Машиналар мен жабдықтар түрлерінің атауы
	Қолданылатын баға индексі

	
	өндіруші-кәсіпорындардың 
(ӨӨЖС кодтары)
	импорттық түсімдер 
(СЭҚТН кодтары)

	
	
	

	Сәулелендіргіш электромедициналық және электротерапевтік жабдықтар өндірісі
	266
	9018

	Өлшеуге, тестілеуге және навигацияға арналған жабдықтар; сағаттар өндірісі
	2651
	9024

	Электр қозғалтқыштар, генераторлар және трансформаторлар өндірісі
	2711
	8501

	Электр бөлуші және реттеуші аппаратура өндірісі
	2712
	8502

	Аккумуляторлар және батареялар өндірісі
	2720
	8507

	Өзге де сорғылар мен сығымдағыштар өндірісі
	2813
	8414

	Шүмектер мен клапандар өндірісі
	2814
	8481

	Мойынтіректер, тісті доңғалақтар мен берілістер және жетек элементтерінің өндірісі
	2815
	8483

	Көтергіш-көлік жабдықтарының өндірісі
	2822
	8416

	Басқа топтамаларға енгізілмеген өзге де жалпы мақсаттағы жабдықтар өндірісі
	2829
	8419

	Ауыл және орман шаруашылығына арналған машиналар өндірісі
	2830
	8432

	Ауыл және орман шаруашылығына арналған өзге де тракторлар
	28302
	870190

	Металлургияға арналған машиналар өндірісі
	2891
	8454

	Кен өндіру өнеркәсібіне, карьерлерді қазуға және құрылысқа арналған машиналар өндірісі
	2892
	8430

	Басқа топтамаларға енгізілмеген арнайы мақсаттағы өзге де жабдықтар өндірісі
	2899
	8479

	Автомобильдер, тіркемелер және жартылай тіркемелер өндірісі
	29
	8705


6-Қосымша 

Өзге де жұмыстар мен шығындар топтары бойынша баға индексін есептеуде қолданылатын баға индекстері 

	№ р/б
	ӨЖШ топтары бойынша шығындар элементтері
	Қолданылатын баға индексінің атауы

	1
	Жобалау-іздестіру жұмыстары

	
	1. Шикізат пен материалдар
	Кеңсе тауарларынв көтерме сауда бағасының индексі

	
	2. Отын
	Мұнай өнімдерін өндірушілердің баға индексі

	
	3. Энергия
	Электр энергиясын өндірушілердің баға индексі

	
	4. Еңбек ақыға кеткен шығындар және әлеуметтік қажеттіліктерге аударымдар
	ЭҚТ «Сәулет саласындағы қызмет» бойынша еңбек ақы индексі

	
	5. Өзге де шығындар
	Төлемдер жүргізгені үшін ақы бойынша қызметтер бағасының индексі

	2
	Пайдалы кен қазбаларын барлау

	
	1. Тараптық ұйымдар орындаған жұмыстар мен өндірістік сипаттағы қызметтер
	ЭҚТ «Шикі мұнайды және табиғи газды өндіру» бойынша ҚМЖ баға индексі

	
	2. Отын
	Мұнай өнімдерін өндірушілердің баға индексі

	
	3. Энергия
	Электр энергиясын өндірушілердің баға индексі

	
	4. Еңбек ақыға кеткен шығындар және әлеуметтік қажеттіліктерге аударымдар
	ЭҚТ «Геологиялық барлаулар және ізденістер бойынша қызмет» бойынша еңбек ақы индексі

	
	5. Өзге де шығындар
	Төлемдер жүргізгені үшін ақы бойынша қызметтер бағасының индексі

	3
	Көпжылдық екпе ағаштарын отырғызу

	
	1. Тараптық ұйымдар орындаған жұмыстар мен өндірістік сипаттағы қызметтер
	ҚМЖ баға индексі 

	
	2. Отын
	Мұнай өнімдерін өндірушілердің баға индексі

	
	3. Энергия
	Электр энергиясын өндірушілердің баға индексі

	
	4. Еңбек ақыға кеткен шығындар және әлеуметтік қажеттіліктерге аударымдар
	ЭҚТ «Аббатандыру бойынша қызмет; пейзаждық жоспарлау» бойынша жалақы индексі

	
	5. Өзге де шығындар
	Төлемдер жүргізгені үшін ақы бойынша қызметтер бағасының индексі

	4
	Объект құрылысымен байланысты өзге де шығындар
	Төлемдер жүргізгені үшін ақы бойынша қызметтер бағасының индексі


7-Қосымша 

Өзге де жұмыстар мен шығыстар бағасының индексін есептеу үлгісі 

	№ р/б
	ӨЖШ топтары

	ӨЖШ топтарының құнындағы олардың сомалық үлесі
	ӨЖШ топтары бойынша баға индексі 
	ӨЖШ бағасының индексін есептеу

	
	1
	2
	3
	4 = б. 2 ( б. 3

	1
	Жобалау-іздестіру жұмыстары
	0,0453
	101,10
	4,58

	2
	Пайдалы кен қазбаларын барлау
	0,7155
	100,72
	72,07

	3
	Көп жылдық екпе ағаштарын отырғызу
	0,0020
	100,53
	0,20

	4
	Объект құрылысымен байланысты өзге де шығындар
	0,2372
	100,00
	23,72

	
	
	
	
	

	
	Жиынтығы
	1,00000
	
	100,57*)

	
	
	
	
	


*)  4 бағананың 1-4 жолдары бойынша көрсеткіштер сомасы.
5. Пайдаланылған әдебиеттер
1. «Қазақстан Республикасындағы сәулет, қала құрылысы және құрылыс қызметі туралы» Қазақстан Республикасының Заңы;

2. Қазақстан Республикасы Статистика агенттігінің 2011-2015 жылдарға арналған стратегиялық жоспары; 

3. ХЕҰ, ХВҚ, ЭЫДҰ, ЕУРОСТАТ, БҰҰ, Дүниежүзілік Банк «Өндірушілер бағаларының индексі бойынша нұсқаулық: теория мен тәжірибе», Вашингтон, Халықаралық Валюта Қоры, 2004;
4. «Құрылыстағы баға индексі. Әдістері және дереккөздері» (ЭЫДҰ, ЕУРОСТАТ) (Sources and methods. Construction price indices (OECD, EUROSTAT));
5. «Қысқа мерзімді бизнес статистикасының әдіснамасы. Түсіндіру және басшылық етуші принциптер», Еуростат, 2006 («Methodology of short-term business statistics. Interpretation and guidelines», EUROSTAT, 2006).
6. «Статистика бойынша әдіснамалық ережелер».3-ші басылым, толық. Жалпы редакциясын басқарған Ә.А. Смайылов. – Астана, 2009ж.

7. Баға статистикасы бойынша әдіснамалық ережелер. Жалпы редакциясын басқарған Б.Сұлтанов – Алматы, 2006. 148б.
8. «Инвистиция және құрылыс қызметі көрсеткіштерін құру бойынша әдістемелік ұсынымдар» (9.12.2010ж. № 336);

9. СН РК 8.02-02-2002 «Қазақстан Республикасында құрылыс құны сметасын анықтау тәртібі»

10.  Құрылыстағы баға индексі. КО-ИНВЕСТ өңір аралық ақпараттық-талдау бюллетені, Мәскеу қ.;

11.  2009 жылғы «Ресурстар-Пайдалану Кестесі», Қазақстан Республикасы Статистика агенттігі, Астана қ. 2010.
Шикізат пен материалдарға шығыстар





Сатылып алынған жинақтаушы бұйымдар, жартылай фабрикаттар 





Құрылыс материалдары





Табиғи шикізатты қолдану үшін төлем





Өзге де материалдық шығындар





Отын және электр энергиясын сатып алу шығыстары





Тарапты ұйымдар орындаған жұмыстар мен  өндірістік сипаттағы қызметтерге кеткен шығындардың бөлігі





Машиналар мен механизмдерді пайдалануға кеткен шығындар





Еңбек ақыға кеткен шығыстардың бөлігі





Тарапты ұйымдар орындаған жұмыстар мен  өндірістік сипаттағы қызметтерге кеткен шығыстар





Тарапты ұйымдар орындаған өндірістік сипаттағы басқа қызметтерге кеткен шығындар





«Құрылыстық машиналар мен механизмдерді пайдалану» тармағында есеп ке алынған осы қызметтерге кеткен шығындар бөлігі*





Еңбек ақыға кеткен шығыстар





«Құрылыстық машиналар мен механизмдерді пайдалану» тармағында есепке алынған осы  шығыстардың бөлігі*





Еңбек ақыға кеткен шығындар





Үстеме шығыстарда есепке алынған, олардың басшы құрамының еңбек ақысына жанама өлшенілетін шамасы





Негізгі қорлардың тозуына кеткен шығыстар





Тозу және өтеуге кеткен шығыстар





Материалдық емес активтердің өтелуіне кеткен шығыстар





Өндірістік емес саланың тараптық ұйымдарының қызметтеріне кеткен шығыстар





Жалдау ақысы





Өзге де шығындар





Іссапар шығыстары





Пайыздар бойынша және басқа да шығыстар

